
Dende o traballo inaugural de Séguy (1971), a dialectometria sufriu unha gran
diversificacion técnica e mais tematica, como se desprende das retrospectivas de
Goebl (2006), Nerbonne e Kretzschmar (2013) ou Wieling e Nerbonne (2015). Porén,
segue a haber un baleiro importante de traballos dialectométricos que aborden a
analise do cambio linglistico dende unha perspectiva social, como xa sinalou hai uns
anos Woolhiser (2005), para quen a dialectometria «systematically ignores social
variables». Co obxectivo de superar esta carencia, Wieling et al. (2011) propuxeron
transitar cara a unha dialectometria social cuantitativa que reducise a distancia entre a
dialectometria e a sociolingtistica e analizase o impacto de diversas varidbeis sociais

no cambio linglistico.

Neste traballo recérrese precisamente a un modelo de efectos mixtos para determinar
a influencia, nos cambios estruturais sufridos polo catalan noroccidental estremeiro de
Catalufia e Aragon ao longo de catro xeracions, de tres varidbeis sociais relacionadas
cos falantes —o ano de nacemento, o xénero e o nivel de estudos— e mais de cinco
varidbeis relacionadas coas localidades de enquisa, que inclien doce capitais de
comarca e doce aldeas destas mesmas comarcas —a pertenza a Catalufia ou Aragon, o
numero de habitantes, a idade media da poboacidon, os ingresos medios dos seus
habitantes e o numero relativo de camas turisticas. Ademais, explérase unha posibel
correlacién entre o grao de interferencia proveniente do castelan das variedades da
Franxa e a evolucién dos usos do catalan a partir de catro indicadores sociolingliisticos,
e concluese que canto maior é a porcentaxe de proxenitores de lingua inicial catald
gue lles transmiten a lingua aos seus fillos, menor é o grao de hibridacién da lingua

entre os falantes mais novos.

